Самоевалуација на училиштето:“Александар  Турунџев”, с. Кукуречани                          Подрачје: Етос
	Во евалуацијата на ова подрачје треба да одговорите на што е можно поголем број од главните  прашања. 

Можете да додадете и одговори на други прашања кои сметате дека се важни за вашето училиште а не се опфатени во рамката за самоевалуација. 

Треба да направите обид да ги вклучите колку што е можно сите клучни фактори во вашето училиште и во локалната заедница и каде  потребно да внимавате на родовите односи кои може да влијаат на квалитетот на учење и настава во вашето училиште. 

Не се потпирајте само на пишани документи. Обезбедете да податоците собрани во оваа област исто така вклучуваат колку што е можно и пишани коментари, набљудувања и визуелни докази.  

	Оддели во рамките на подрачјето:
· Училишната клима и односи во училиштето
· Промовирање на постигањата
· Еднаквост и правичност
· Соработка со родителите и со локалната средина



Самоевалуација на училиштето:“Александар  Турунџев”, с.Кукуречани                              Подрачје: Етос    
	Собирање на податоци (Кои податоци се собрани: Кои методи се користени).

(i) Обработка на документи


	Наведете ги сите документи кои се прегледани.
	Кои информации се собрани?



	Кодекс на однесување за наставниците
Кодекс на однесување за учениците
Кодекс на однесување за родители
Кодекс за ненасилно однесување
Етички кодекс на оценување
Програма за работа на ученичката заедница
Протоколи за следење на наставни часови
Протоколи за следење на социо-емоционален развој
Закон за основно образование:
Правилник за педагошки мерки
Правилник за советување на родители
Дневник за работа на педагогот
Покани и известувања за родители
Записници за одржани советувања на родители
Непосредно набљудување на однесувањето на учениците
Евиденциони листи за ученички натпревари(пехари, дипломи, награди, пофалници, медаљи, признанија)
Анкетни листови за СУА (за ученици и наставници)
Декларација за човековите права
Конвенција за правата на детето
Програми за одделенските часови
Годишна програма заработа на училиштето
Годишен извештај за работа на училиштето
Записници за родителски состаноци
Одделенски книги
Програма за работа на Совет за родители
Записници од Училишен одбор
Програма за ученички екскурзии

	Односите меѓу наставниците се базираат на взаемно почитување и разбирање, меѓусебна комуникација и толеранција и како резултат на тоа постојана тимска работа.
За почитување на правата и односите во училиштето постои Кодекс на однесување за наставниците,  Кодекс  за учениците, Кодекс на однесување на родители, како и посебен Кодекс за ненасилно однесување и Етички кодекс на оценување на постигањата на учениците и Еко-кодекс.
          Наставниците и учениците се во пријателски односи, базирани на учтивост, ненавредливост, неомаловажување, некритизерство, незајадливост од двете страни.
          Односите меѓу учениците од двата пола, различни способности и со различни пречки во психофизичкиот развој, се исполнети со взаемно почитување. Учениците несебично им помагаат на другите ученици кои постигнуваат послаби резултати, на оние кои отсуствувале поради болест и други причини, како и на децата со посебни потреби.
          Односите на сите релации се на потребното ниво. Во извесни случаи се јавуваат и одредени конфликти, нетолеранција, но се изнаоѓаат начини за нивно разрешување. Еден од начините е поставување на јасни правила и норми на однесување.
          Најчести проблеми во врска со дисциплината  се: зборување на час, упаѓање во збор, неизвршување на задачите, вербални напади врз личноста на другите ученици, телесно напаѓање, излегување од клупа без причина или постојано излегување надвор и сл.
Наставниците настојуваат да ја сведат недисциплината на најниско ниво со добра организација на наставните часови, со интересни активности и односи на взаемно почитување и разбирање. За учениците кои отстапуваат од правилата на однесување, ученици со асоцијално поведение кои го попречуваат нормалното одвивање на воспитно-образовниот процес, имаат неправилен однос кон училишниот имот, нередовно ја посетуваат наставата се превземаат одредени педагошки мерки (усна, писмена опомена, укор, намалување на поведението...).Се одржуваат и работилници за разрешување на конфликти, како и предавања за насилно однесување. Исто така за родителите на тие ученици се организира советување согласно Законот за основно образование.
Училиштето ја избегнува примената на казна (бидејќи нема секогаш позитивни ефекти) и се обидува да ги разреши проблемите преку средства за воспитна работа, метод на убедување, уверување, набљудување на однесувањето, советување и познавање на проблемот кај ученикот (откривање на причините за прекршокот). Крајна цел е интериоризација (внатрешно усвојување) на моралните вредности.
          Училиштето е отворено за надворешни лица во секое време, како и за родителите, така и за другите училишта, медиумите и сите други институции од локалната средина со кои училиштето остварува добра соработка (Биро за вработување, Црвен крст, Народна техника, Центар за јавно здравје, МВР, Центар за култура  и др.)
          Учениците и наставниците без разлика на полот се горди на своето училиште (со долга традиција), на постигнатите резултати како во наставата, така и во воннаставните активности, бројни награди и освоени места на натпревари, конкурси, пријатниот амбиент на училиштето и сл. 
          За да ги промовира личните постигања на сите ученици (момчиња и девојчиња), како и на учениците со послаби способности за учење, училиштето организира пригодни приредби, панаѓури, обезбедување учество во воннаставни активности според нивните желби и интереси, им доделува пригодни награди и признанија. Исто така, се создава пријатна работна атмосфера преку уредување на ентериерот и екстериерот (со истакнување на ученичките трудови од сите ученици без разлика на полот, етничката припадност  и  разлики во способностите).
          Училиштето води грижа за еднаков третман на секое дете (согласно одредбите од Конвенцијата за правата на детето за еднаквост и недискриминација врз основа на половата и етничка припадност). Тоа настојува да се ослободи од предрасудите и стереотипите кои претставуваат дел од традиционалните модели на однос меѓу половите  и  да им помогне на децата преку одредени содржини, активности и практика, низ целокупната воспитно-образовна работа, да ги прифатат и почитуваат разликите во однос на полот и етничката припадност, да ја практикуваат еднаквоста на половите во секојдневниот живот - машките и женските имаат исти права, содржини за хуманите односи меѓу половите кои се реализираат  на одделенските часови, часовите по граѓанско образование, етика и  други часови.
Училиштето им помага на наставниците поддеднакво да ги третираат сите ученици, преку нивно стручно усовршување на семинари, посочување на стручна литература и периодика,  стручни предавања и следење на наставни часови и активности во врска со таа проблематика. За да се обезбеди правичност и еднаквост за сите ученици, се води сметка да се формираат паралелки со хомоген состав (со користење на исти критериуми: пол, етничка припадност, деца со посебни потреби, успех, поведение, место на живеење).
          Училиштето ги поттикнува родителите да се вклучат во животот и работата на училиштето, преку разговори на индивидуалните средби и родителски состаноци, советодавно-консултативни разговори со педагогот и директорот, Совет на родители и Училишниот одбор.  Тие  се  вклучуваат  во  сите  структурни  подрачја: настава ( преку  присуство  на  наставни часови  и  активности, решавање проблеми  во  врска  со  оценувањето, непосетување  на  наставата од  страна  на учениците, оптовареност    со  домашните задачи, разгледување портфолија...), во воннаставните активности   (соодветно  на  својата  професија  и  афинитети)  преку  директно  учество  и помош  во  реализацијата на слободните ученички активности, планирање и организирање  општествено-корисна  работа,  хумани  акции  и  манифестации  во училиштето  и  локалната  средина, заеднички  активности со учениците  и  наставниците  за  подобрување  на грижата  за  здравјето, хигиената  и  условите  за  работа  во  училиштето.
          Со  родителите  се  комуницира  преку  одредени форми на соработка: индивидуални  контакти  и  родителски  состаноци, на ниво  на  паралелка,  на  кои им  се  даваат  информации  за успехот  и  поведението   на  учениците, за ученичките  екскурзии и   други  прашања и    проблеми  од  заеднички  интерес, разговори  и советувања со педагогот, директорот, посета  на  родителски  дом, телефонски  разговори, покани, Отворен  ден  на  училиштето и  вклучување   на  родителите  во  сите  структурни подрачја  на ВОР, учество  во  Советот  на  родители, Училишниот  одбор...  
          Училиштето соработува со воспитно - образовните   установи  и   институции  
( основни училишта,  Универзитетска  библиотека, БРО, МОН,  Завод  за  рехабилитација  на  деца  со оштетен слух  и  говор ), здравствени  установи  ( училишна   амбуланта, Завод  за  ментално  здравје, Центар за јавно здравје), културни  установи ( кино, театар, Центар  за  култура, Завод музеј-галерија, локалните  медиуми), со Црвен  крст, Народна  техника  и  др.
          Училиштето  организира  заеднички  активности со локалното  население  по  повод  патрониот  празник на  училиштето, прослави, изложби, панаѓури, прибирање  на  разновидни  предмети  од  етнографско  потекло ( носии, предмети  од  домаќинството, монети, украсни предмети-етнографско   катче  во  холот  на училиштето ).
          Училиштето соработува со другите  училишта  преку   взаемна  посета на приредби  по  повод Патрониот  празник   на  училиштето и  други  празници  и  прослави, Отворени денови,  учество  на семинари  по заеднички  проекти,  меѓусебни  консултации и размена  на  идеи  и  искуства  во   врска  со  реализацијата  на  проектите, заеднички  состаноци  по  одредени прашања и  проблеми  преку секцијата  на педагози  итн.    


Самоевалуација на училиштето:“Александар  Турунџев”, с. Кукуречани                          Подрачје: Етос    
	Собирање на податоци (ii) кои други методи се користени за собирање на податоци? (пр. Прашалници, анкети, набљудувања...)



	Наведете ги другите методи кои се користени за собирање на податоци
	Учество:  Кој беше вклучен во собирање на овие информации
	Кои информации се собрани?



	Прашалник  
за  
ученици
	               педагог
ученици

	Од  спроведената  анкета  со  80 ученици ( 47 женски  и  33 машки),   од македонска националност, можат  да  се  добијат  сознанија  за  мислењата  на  девојчињата  за однесувањето  на  момчињата  кои  тврдат  дека  тие  се  однесуваат  пристојно (70 %)  или  само  понекогаш (22%). Некои  (8% ) се  со  спротивно мислење.

Машките  за девојчињата  мислат  дека  тие  се  однесуваат пристојно и тоа во поголем  процент (88%). Останатите (11 %) - понекогаш  се  однесуваат , или   не  се  однесуваат пристојно ( 1 % ).

       Момчињата  се  однесуваат  пријателски  кон  девојчињата:

Девојчињата  се  однесуваат пријателски  кон момчињата:

      Наставниците  се  однесуваат  пријателски  кон  учениците:

Учениците се горди на своето училиште, заради пријатниот  амбиент,    заради постигнатите резултати, новоизградената фискултурна сала, новото училиште во ПУ с. Крклино   и  сл. 

	Непосредно  набљудување
	наставници
родители
ученици
	 Пријатниот  амбиент, колоритните  училници / кабинети,  кои  му  даваат особена  убавина,  изложбените  паноа  во  ходниците, на кои  се  претставени  сите  ученички  трудови,  без  оглед  на  полот,  етничката  припадност,  способностите  на учениците  и на  децата  со посебни  потреби, етнографското  катче (предметите од  етнографското   богатство  на  локалната  заедница )  ги  прават  и  наставниците  и  учениците  горди   на  своето училиште.

	Прашалник   за  родители
	педагог
ученици
родители
	Од  анкетираните 79 родители, со еднаква полова  застапеност ( 45 жени  и  34 мажи)  сметаат  дека  учениците  добро  се  однесуваат (81 % ), додека останатите се со спротивно мислење дека не сите ученици добро се однесуваат и предлагаат построга  дисциплина.

Повеќето од нив се  согласуваат  дека  наставниците  добро  се  однесуваат  кон  нивните  деца. 

Поголем  дел  од  родителите (71%)  тврдат  дека  се  информирани  за  активностите  во  училиштето  и  неговите  главни  ориентации.

Училиштето   понекогаш ги  зема  во  предвид  нивните  предлози  и  мислења.
[image: image10.png]maa
M noHexorau

" He






	Прашалник 
 за  
наставници
	педагог
наставници
	     Од  анкетираните  30 наставници  со  еднаква  полова  застапеност, 
43 %  се  изјаснија  дека  постои  ефективна  комуникација  меѓу  нив, останатите  57 %  сметаат  дека  таа  треба да  се  подобри.

Меѓу  нив  и учениците  се изградени  односи  на  заемно  почитување. но не е мал процентот (33 %) на оние кои сметаат дека тие односи не се доволно изградени.

  70 %  од  наставниците  сметаат  дека  се  третирани  правично  и  еднакво,  додека  останатите 23 % - делумно  и  3 %- не.

	Социограми
	педагог 
ученици
	    За  откривање  на  меѓусебните  односи во  одделенскиот колектив  се  изработуваат  социограми  од  страна  на  училишниот  педагог ( најчесто  во  I и  VI  одд.).
Преку  нив  може  да  се  согледа  социјалниот  статус ( прифатеноста на  поединецот  во  одделението ). Најчесто  прифатени (ѕвезди ) се учениците  кои имаат повисоки постигања, а најчесто отфрлени се  недисциплинираните  ученици. Децата  со  посебни  потреби  најчесто  се  повлечени, изолирани  поединци,  не ги  одбираат  за  соработка  и  покрај  тоа  што  во   одредени  случаи останатите  ученици  од  одделението  им  укажуваат  одредена  помош.


Самоевалуација на училиштето: “Александар  Турунџев”, с. Кукуречани                                                Подрачје Етос     
	Резултати:  Овде треба накратко да ги образложите вашите клучни јаки страни и  слабости

	Клучни јаки страни
· Дисциплината  е  на  задоволително  ниво;
· Училиштето  е  отворено  во   секое  време  за  надворешни  лица;
· Училиштето  ги  промовира  постигањата  на  сите  ученици  преку ученички  натпревари, конкурси, заедничко  уредување  на амбиентот, приредби, панаѓури, доделување награди, пофалници, признанија;
· Училиштето   ги  истакнува  ученичките  трудови  на   сите  ученици;
· Училиштето  води  грижа за  еднаков  третман  на  секое  дете;
· Им  помага  на  наставниците  да  обезбедат  еднаков  третман  за  сите  ученици  и  врши  следење  во  врска  со  таа проблематика;
· Ги  поттикнува  родителите  да  се  вклучат  во  животот  и  работата  на  училиштето;


	Слабости

· Недоволно  ефективна  комуникација  на  сите  релации ( меѓу  сите  субјекти  во  наставата: наставници, ученици, родители );
· Недоволно  учество  на учениците  на  ученички  натпревари  по  сите  наставни  предмети;
· Недоволно организирање    работни  акции;
· Недоволна  соработка  и  вклученост  на родителите  во  сите  подрачја



Самоевалуација на училиштата:“Александар  Турунџев”, с. Кукуречани                                                 Подрачје Етос       


 
	Анализа на резултатите:  

Овде дадете подетална евалуација на ова подрачје  


	         Односите  во  училиштето,  на  сите  релации,  кои  се  базираат  на  взаемно   почитување и  разбирање, комуникација  и меѓусебна  толеранција,  се  на  потребно  ниво, но  не  се  сеуште  доволно  развиени  и  треба  да  се  подобрат.
         Резултатите  од  спроведената  анкета  укажуваат  на  тоа  дека  девојчињата  попристојно  се  однесуваат  од  момчињата   (според  мислењето   на  машките). Повеќето родители (81%)  се  на  мислење  дека  учениците  добро  се  однесуваат,  а  останатите се со  спротивно  мислење. Дисциплината  е  на  задоволително  ниво. Дел  од  родителите  предлагаат  истата  да  биде  построга. Наставниците  настојуваат  недисциплината  да  ја сведат на  најниско  ниво, со  добра  организација  на  наставните  часови, интересни  активности  и сл. Се  избегнува  примената  на казна  и за одредени  случаи, кои отстапуваат од  правилата  на однесување    применува средства за  воспитна работа, советување  и  откривање  на  причината  за  прекршокот  со  цел  кај  ученикот  да се  постигне  внатрешно  усвојување  на  моралните вредности.
         Училиштето  во  секое  време  е  отворено  за  надворешни  лица. Сите  субјекти  се гордеат  на  своето  училиште  заради  резултатите  што  тоа  ги  постигнува.
         Училиштето  ги  промовира  постигањата  на  сите  ученици  преку  истакнување   на сите ученички трудови, учество  во  воннаставните  активности  во  зависност  од  нивните  желби  и  интереси,  преку  приредби, панаѓури, награди, пофалби.
         Согласно  Конвенцијата  за правата  на детето, училиштето  води  грижа  за  еднаков  третман на  секое  дете  и  настојува  да  им  помогне  на  сите  ученици  преку  одредени  содржини, активности  и  практика  да ги  прифатат  и  почитуваат  разликите  во  однос  на  полот, етничката   припадност и  способностите.
         Училиштето  ги  поттикнува  децата  да се  вклучат  во  животот  и  работата  на   училиштето. Меѓутоа  соработката со родителите  не  е  на  потребното  ниво,  а  со  тоа  и   нивната  вклученост  во  сите  структурни   подрачја. 71%  од  родителите тврдат  дека   се   информирани  за активностите во  училиштето  и  неговата  главна  ориентација, а останатите    19 %   само  понекогаш. 47% од родителите се изјаснија дека  училиштето ги зема  во  предвид  нивните  предлози  и  мислења, а останатите 43% - само понекогаш или 10 %-никогаш.
         Училиштето  остварува  добра  соработка  со установите  и  институциите од  локалната  средина  и со други  училишта.


	Идни активности:  Приоритетни подподрачја (оддели) во рамките на ова подрачје кои може да бидат вклучени во планот за развој на училиштето

· Подобрување  на  комуникацијата  на сите  релации ( меѓу  сите  субјекти: ученици,  наставници, родители...)
· Поголемо  учество  на  учениците  на  ученички  натпревари  
· Зголемување  на  соработката  со  локалната  средина

